
BRÉF TIL BÆNDA 

Á VESTURLANDI

Útg.: Búnaðarsamtök Vesturlands, Hvanneyri,  311 Borgarnes, s: 437-1215, netfang: bv@bondi.is  

Veffang: www. buvest.is   Ábyrgðarm:  Eiríkur Blöndal ebl@bondi.is
11. bréf, 2005.





                               Nóvember

Vestlendingar og Vestfirðingar

Fundir vegna sauðfjársæðinga 2005

Fundir vegna  sauðfjársæðinga 2005 verða haldnir sem hér segir:

Mánudaginn    
21. nóv.,  Grunnskólanum, Reykhólum kl. 10:00 

                                               (í handavinnustofu)
Mánudaginn    
21. nóv.,  Dalabúð, Búðardal kl. 15:00

Mánudaginn
21. nóv.,  Breiðabliki, Snæfellsnesi kl. 20:30

Þriðjudaginn
22. nóv.,  Matsalur LBH, Hvanneyri kl. 20:30

Samhliða fundi á Hvanneyri þriðjudaginn 22. nóv. kl. 20.30 verða fundir (fjarfundir) í Grunnskólanum á Birkimel Barðaströnd og á Ísafirði í Fræðslumiðstöð Vestfjarða 4. hæð (Efra íshúsi).

Dagskrá: Skipulag sæðingastarfsins, verðskrá stöðvarinnar, hrútakosturinn og kynbótastarfið í sauðfjárrækt.

Frummælendur verða Jón Viðar Jónmundsson og Lárus G. Birgisson.

Hrútaskrá verður send til félagsmanna sauðfjárræktarfélaga og til þeirra sem þess óska. Einnig má nálgast skrána á heimasíðu Búnaðarsamtaka Vesturlands www.buvest.is og Bændasamtaka Íslands www.bondi.is

Námskeið í sauðfjársæðingum

Námskeið í sauðfjársæðingum verður haldið að Hesti í Borgarfirði mánudaginn 28. nóvember n.k. kl. 13.00. Tilkynna skal þátttöku á skrifstofu  BV í síma 437-1215 fyrir  24. nóvember, því fyrr því betra vegna takmarkandi fjölda þátttakenda.  Sídegis í framhaldi af ofangreindu námskeiði verður kennd meðferð á frystu sæði. Þessi námskeiðshluti er sérstaklega ætlaður þeim sem búa á svæðum þar sem fryst sæði hefur verið í boði.

Einstaklingsmerkingar sauðfjár

Ásetningslömb (gimbrar og hrútar) skal merkja með viðurkenndu plötumerki í annað eyrað.

Eftirfarandi merki eru þau einu sem Embætti yfirdýralæknis viðurkennir til nota í ásetningslömb haustið 2005. 

1. Combi 2000 og CombiE rafrænt merki frá Os Husdyrmerkefabrik a/s, N-2550 Os i Österdalen, umboðsaðili Plastiðjan Bjarg – Iðjulundur, Dalbraut 1. 600 Akureyri. 

2. LeefTag (New Leef) frá Haupner, umboðsaðili Axi ehf, P.O Box 10129, 110 Reykjavík 

3. Zee Tag midi tag frá Cox, umboðsaðili Vélaborg, Krókhálsi 5F 110 Reykjavík

Merkjapantanir: 

Combi 2000 plötumerki frá Os Husdyrmerkefabrik er hægt að panta í gegnum veflægan gagnagrunn, MARK, sem finna má á slóðinni  www.bufe.is   Til að fá aðgang að MARK þarf að hafa samband við tölvudeild Bændasamtaka Íslands eða Búnaðarsamtök Vesturlands. Einnig er hægt að panta merki hjá Búnaðarsamtökunum Vesturlands.  Bændur eða umráðamenn sauðfjár þurfa ekki að greiða fyrir merkin frá Os Husdyrmerkefabrik a/s. Þau eru greidd af þróunarfé sauðfjársamnings. 

Ef bændur velja að panta merki frá öðrum viðurkenndum merkjaframleiðendum s.br. hér að ofan verða þeir að panta merkin beint hjá söluaðila, og þá þurfa þeir að greiða fyrir merkin sjálfir.
Leiðbeiningar vegna merkjapöntunar í MARK 

1. Farið er í Pöntun í vinstri valmynd. 

2. Smellt er á Panta vöru.

3. Velja plötumerki fyrir sauðfé.

4. Setjið vöru í körfu. (Smella á tákn fyrir körfu lengst til hægri). 

5. Sláið inn fæðingarár grips og síðan viðeigandi gripanúmer samkvæmt leiðbeiningum. Passið upp á að bæjarnúmer og litur sé réttur í MARK en þessar upplýsingar koma fram efst á síðu. Ef þið teljið svo ekki vera hafið samband við Guðlaugu eða Kristínu í tölvudeild Bændasamtakanna í síma 563-0300

6. Smellið á Setja í körfu.
7. Ef panta á fleiri plötumerki þ.e. fyrir aðra árganga þá er smellt á Panta fleiri sauðfjármerki annars  er pöntun staðfest með því að smella á Staðfesta pöntun. Ef hætta á við er hægt að smella á Tæma körfu. 

Merkjapantanir eru sendar á 7 daga fresti með rafrænum hætti til merkjasala.

Skil á forðagæsluskýrslum

Nú ættu búfjáreigendur að hafa fengið senda forðagæsluskýrslu (A-blöð) frá Bændasamtökum Íslands. Við minnum á að skilafrestur þeirra er 20. nóvember og hvetjum fólk til að senda þær sem fyrst til forðagæslumanns. Forðagæsluskýrslan er í þríriti og skulu búfjáreigendur koma hvíta og gula blaðinu til forðagæslumanns en halda bleika blaðinu fyrir sig. 

